
08.00.11 – Marketing
08.00.12 – Mintaqaviy iqtisodiyot

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

OSHIRISH VA MAHALLIY BOSHQARUV 

IJTIMOIY-IQTISODIY SAMARADORLIGI: 
STATISTIK VA EKONOMETRIK TAHLIL

Sharipov Abror Komilovich
Phd, https://orcid.org/0009-0000-4353-8191

Annotatsiya. Ushbu maqolada O‘zbekistonda hududlarning moliyaviy mustaqilligini oshirishga qaratilgan soliq siyosati 
hamda mahalliy boshqaruv tizimida vakolatlar kengayishining ijtimoiy-iqtisodiy samaradorligi o‘zaro bog‘liq jarayon 
sifatida tahlil qilinadi. Tadqiqotning maqsadi mahalliy budjet daromadlari dinamikasi, hududiy iqtisodiy o‘sish, tadbirkorlik 
faolligi va boshqaruv vakolatlarining kengayishi o‘rtasidagi bog‘liqlikni aniqlash hamda bu bog‘liqlikning natijadorlikka 
ta’sirini statistik va ekonometrik yondashuv asosida baholashdan iborat. Natijalar shuni ko‘rsatadiki, mahalliy budjet 
daromadlari dinamikasi yalpi hududiy mahsulot va eksport bilan kuchli, yangi korxonalar soni bilan esa qisqa qatorda 
beqaror bog‘liqlikni namoyon etadi. Institutsional jihatdan esa vakolat, resurs, hisobdorlik va fuqarolar ishtiroki bir tizim 
sifatida ishlaganda samaradorlik ortadi (IHTT, 2019; IHTT, 2021; BMTTD, 2022; BMTTD, 2024).

Kalit so‘zlar: hududlarning moliyaviy mustaqilligi, mahalliy budjet, mahalliy boshqaruv, vakolatlar kengayishi, fiskal 
nomarkazlashtirish, YAHM, korrelyatsion tahlil, regressiya, tashabbusli budjet, hisobdorlik.
Abstract. This article analyzes the tax policy aimed at increasing the financial independence of regions in Uzbekistan, as 
well as the socio-economic effectiveness of the expansion of powers in the local governance system, as an interconnected 
process. The purpose of the study is to identify the relationship between the dynamics of local budget revenues, regional 
economic growth, entrepreneurial activity, and the expansion of governance powers, as well as to assess the impact of 
this relationship on effectiveness based on a statistical and econometric approach. The results show that the dynamics 
of local budget revenues demonstrate a strong relationship with gross regional product and exports, while showing an 
unstable relationship with the number of new enterprises in a short series. From an institutional perspective, effectiveness 
increases when powers, resources, accountability, and citizen participation function as a single system (IHTT, 2019; 
IHTT, 2021; BMTTD, 2022; BMTTD, 2024).

Keywords: financial independence of regions, local budget, local governance, expansion of powers, fiscal decentralization, 
GRP, correlation analysis, regression, participatory budgeting, accountability.
Аннотация. В данной статье анализируются налоговая политика, направленная на повышение финансовой 
самостоятельности регионов в Узбекистане, а также социально-экономическая эффективность расширения 
полномочий в системе местного управления как взаимосвязанный процесс. Цель исследования состоит 
в выявлении взаимосвязи между динамикой доходов местных бюджетов, региональным экономическим 
ростом, предпринимательской активностью и расширением управленческих полномочий, а также в оценке 
влияния этой взаимосвязи на результативность на основе статистического и эконометрического подходов. 
Результаты показывают, что динамика доходов местных бюджетов демонстрирует сильную связь с валовым 
региональным продуктом и экспортом, а с числом новых предприятий — неустойчивую связь в коротком ряду. 
С институциональной точки зрения эффективность возрастает, когда полномочия, ресурсы, подотчётность и 
участие граждан функционируют как единая система (IHTT, 2019; IHTT, 2021; BMTTD, 2022; BMTTD, 2024).

Ключевые слова: финансовая самостоятельность регионов, местный бюджет, местное управление, расширение 
полномочий, фискальная децентрализация, ВРП, корреляционный анализ, регрессия, инициативный бюджет, 
подотчётность.

K I R I S H
Hududlarning moliyaviy mustaqilligi va mahalliy boshqaruv vakolatlarining kengayishi zamonaviy davlat 

boshqaruvi islohotlarida bir-biridan ajralmaydigan ikki yo‘nalish sifatida namoyon bo‘lmoqda. Nazariy nuqtayi 
nazardan qaror qabul qilish vakolatlari fuqaroga qanchalik yaqinlashsa, resurslarni mahalliy ehtiyojlarga 
moslashtirish imkoniyati shunchalik ortadi, ayni paytda daromad vakolatlari va xarajat majburiyatlari o‘rtasidagi 
muvofiqlik bo‘lmasa, bunday yaqinlik kutilgan natijani bermaydi (Tiebout, 1956; Boyne, 1996; IHTT, 2019).

O‘zbekiston amaliyotida bu masala ayniqsa dolzarb, chunki yangi tahrirdagi Konstitutsiya ochiqlik 
va hisobdorlikni mustahkamlovchi siyosiy-huquqiy asosni kengaytirdi, keyingi bosqichda PF-98-sonli 
Prezident Farmoni mahalliy davlat hokimiyati vakillik organlarining 2030-yilgacha rivojlantirish bo‘yicha yangi 
institutsional yo‘nalishlarini belgiladi (O‘zbekiston Respublikasi Konstitutsiyasi, n.d.; Oʻzbekiston Respublikasi 
Prezidenti, 2025). Shu bilan birga, hududlarning daromad bazasi, transferlarga qaramlik darajasi va mahalliy 
Kengashlarning real ta’sir kuchi o‘rtasidagi nomutanosiblik saqlanib qolmoqda (Sharipov, 2024; Iqtisodiyot va 
moliya vazirligi, 2024).

Mazkur maqolaning ilmiy yangiligi shundaki, unda soliq siyosati, hududiy iqtisodiy baza va mahalliy 
boshqaruv vakolatlari alohida emas, balki yagona “vakolat – resurs – javobgarlik – natija” zanjiri doirasida ko‘rib 
chiqiladi. Shu asosda maqola hududiy daromadlar dinamikasini ekonometrik tahlil qiladi, hududlar kesimida 
byudjet ko‘rsatkichlarini qiyoslaydi va normativ-institutsional islohotlarning natijadorlikka ta’sirini sharhlaydi 
(Sharipov, 2024; IHTT, 2021; BMTTD, 2024).

M A V Z U G A  O I D  A D A B I Y O T L A R  S H A R H I 
Fiskal federalizm va mahalliy xarajatlar nazariyasida hududiy nomarkazlashtirishning asosiy afzalligi 

xizmatlar va xarajatlarni joylardagi preferensiyalarga yaqinlashtirish bilan izohlanadi. Tiebout modelida aholi 
tanlovi va hududlararo farqlar, Boyne yondashuvida esa raqobat va mahalliy boshqaruv sifati markaziy o‘rinda 
turadi (Tiebout, 1956; Boyne, 1996). Keyingi xalqaro adabiyotlarda ushbu nazariy qarashlar fiskal, ma’muriy va 
siyosiy nomarkazlashtirishning o‘zaro uyg‘unligi zarurligi bilan to‘ldirilgan (IHTT, 2019; IHTT, 2021).

O‘zbekiston bo‘yicha mahalliy adabiyotlar va amaliy hujjatlar ham shu fikrni tasdiqlaydi. Tashabbusli budjet 
mexanizmi jamoatchilikning budjet qarorlariga bevosita ta’sirini kuchaytiruvchi vosita sifatida talqin qilinadi, 
ayni paytda u davlat hisobdorligi va monitoringni kuchaytiruvchi kanal vazifasini ham bajaradi (BMTTD, 2022; 
BMTTD, 2024). Davlat budjeti ijrosi haqidagi rasmiy hisobotlar esa daromadlar va xarajatlar hajmi yuqorilashiga 
qaramay, hududlar o‘rtasida fiskal salohiyat teng emasligini ko‘rsatadi (Iqtisodiyot va moliya vazirligi, 2024).

Muallif tomonidan amalga oshirilgan dissertatsiya ishida hududlarning moliyaviy mustaqilligini oshirishni 
soliq siyosati, mahalliy byudjet daromadlari va iqtisodiy baza o‘rtasidagi uzviy bog‘liqlik orqali tushuntiradi. 
Dissertatsiyada YAHM, yangi korxonalar soni, eksport va sanoat kabi ko‘rsatkichlarning mahalliy byudjet 
daromadlariga ta’siri korrelyatsion va regressiya usullari yordamida ko‘rsatilgan (Sharipov, 2024). Shu bois 
mazkur maqolada xalqaro nazariyalar, milliy institutsional hujjatlar va iqtisodiy ko‘rsatkichlar yagona tahliliy 
ramkaga birlashtiriladi (IHTT, 2019; Sharipov, 2024; Oʻzbekiston Respublikasi Prezidenti, 2025).

T A D Q I Q O T  M E T O D O L O G I YA S I
Tadqiqotda qiyosiy tahlil, dinamik qatorlar tahlili, juft korrelyatsiya, ko‘p omilli regressiya va institutsional 

sharhlash usullaridan foydalanildi. Empirik baza uch tarkibiy qismdan iborat: birinchisi, 2019–2023-yillar 
bo‘yicha mahalliy budjet daromadlari, yangi korxonalar, YAHM, eksport va sanoat ko‘rsatkichlarini o‘z ichiga 
olgan qator; ikkinchisi, 2019–2022-yillar bo‘yicha Surxondaryo viloyati YAHM va aholi jon boshiga YAHM 
ko‘rsatkichlari; uchinchisi, ayrim hududlar bo‘yicha 2019 va 2023-yillardagi daromad-xarajat ko‘rsatkichlari 
(Sharipov, 2024; Statistika agentligi, 2021; Statistika agentligi, 2022).

Tadqiqotda mahalliy budjet daromadlari (Y) va unga ta’sir qiluvchi iqtisodiy omillar o‘rtasidagi bog‘liqlikni 
aniqlash uchun quyidagi ko‘p omiqli chiziqli regressiya modeli qo‘llanildi:

Y=β0​+β1​X1​+β2​X2​+β3​X3​+β4​X4​+ϵ
Bu yerda:
−	 Y – mahalliy budjet daromadlari o‘zgarishi;
−	 X1 – yangi tashkil etilgan korxonalar soni o‘zgarishi;
−	 X2 – yalpi hududiy mahsulot (YAHM) hajmi o‘zgarishi;
−	 X3 – eksport hajmi o‘zgarishi;
−	 X4 – sanoat ishlab chiqarishi hajmi o‘zgarishi;
−	 β0– ozod had (konstanta);
−	 ϵ– tasodifiy xatoliklar.

Shuningdek, stat.uz ma’lumotlar bazasi asosida 2019–2023-yillar uchun korrelyatsiyalar hisoblandi. 
Institutsional qismda esa Konstitutsiya, PF-98-sonli Prezident Farmoni, mahalliy kengashlar faoliyatiga oid Lex.
uz materiallari, vazirlik hisobotlari va BMTTD sharhlari tahlil qilindi (O‘zbekiston Respublikasi Konstitutsiyasi, 
n.d.; Oʻzbekiston Respublikasi Prezidenti, 2025; Sirdaryo viloyati Guliston tumani hokimi, 2025; Do‘stlik tumani 
Kengashi, 2025; Oʻzbekiston Respublikasi Prezidenti, 2018; Iqtisodiyot va moliya vazirligi, 2024).

T A H L I L  V A  N A T I J A L A R
Ekonometrik modelni STATA dasturida 2000–2023 yillar ma’lumotlari asosida baholash natijasida quyidagi 

ko‘rsatkichlar olindi:
Ŷ = 87,522 + 0,489X1 + 0,503X2 + 0,222X3 + 0,304X4.

1-jadval. 2019–2023-yillarda mahalliy budjet daromadlari va asosiy iqtisodiy omillar dinamikasi, %

Yil Y – mahalliy budjet 
daromadlari

X1 – yangi 
korxonalar X2 – YAHM X3 – eksport X4 – sanoat

2019 102.02 123.06 105.98 124.89 105.00

2020 97.75 119.36 102.00 86.84 100.90

2021 102.29 111.31 107.40 116.31 108.76

2022 102.59 111.99 105.67 126.77 105.34

2023 102.64 111.49 106.83 114.12 104.01

Manba: Sharipov (2024) ma’lumotlari asosida tuzildi.

1-jadval ma’lumotlari 2020-yilda pandemiya va iqtisodiy cheklovlar ta’sirida mahalliy budjet daromadlari 
indeksi 97,75 foizgacha pasayganini, biroq 2021–2023-yillarda qayta tiklanish kuzatilganini ko‘rsatadi. Shu 
davrda YAHM ko‘rsatkichlari 102,00–107,40 foiz oralig‘ida, eksport esa 86,84 foizdan 126,77 foizgacha o‘zgarib, 
hududiy iqtisodiy baza va tashqi savdo faolligining daromadlar shakllanishiga sezilarli ta’sirini namoyon etdi 
(Sharipov, 2024).

Stat.uz ma’lumotlari asosida 2019–2023-yillar uchun qayta hisoblangan qisqa qator esa boshqa manzarani 
beradi: Y bilan X2 o‘rtasidagi korrelyatsiya 0,940, Y bilan X3 o‘rtasidagi korrelyatsiya 0,923, Y bilan X4 
o‘rtasidagi korrelyatsiya 0,745, Y bilan X1 o‘rtasidagi korrelyatsiya esa –0,491 ga teng bo‘ldi. Mazkur tafovut 
qisqa qator, strukturaviy siljishlar va ta’sirlarning vaqt bo‘yicha kechikishi bilan izohlanadi. Shu bois yangi 
korxonalar sonining qisqa muddatda manfiy ko‘rinishi ularning fiskal ahamiyati yo‘qligini emas, balki ta’sirning 
kechroq namoyon bo‘lishini bildiradi (Sharipov, 2024; Statistika agentligi, 2021; Statistika agentligi, 2022).

2-jadval. Ko‘p omilli regressiya modeli parametrlarining qisqacha ko‘rinishi

O‘zgaruvchi Koeffitsiyent t-statistika p-qiymat

X1 – yangi korxonalar 0.489 2.66 0.018

X2 – YAHM 0.503 3.29 0.005

X3 – eksport 0.222 2.31 0.034

X4 – sanoat 0.304 2.50 0.024

Model sifati R² = 0.861 F = 9.261 DW = 1.78
Manba: Sharipov (2024) asosida tayyorlandi.

2-jadvaldagi regressiya natijalari barcha omillar mahalliy budjet daromadlariga ijobiy yo‘nalishda ta’sir 
qilishini tasdiqlaydi. Eng katta koeffitsiyent YAHM (0,503) va yangi korxonalar soniga (0,489) tegishli bo‘lib, 
bu mahalliy daromad bazasini kengaytirish siyosati real sektorni rivojlantirish va yangi biznes subyektlarini 
ko‘paytirish bilan uzviy bog‘lanishi zarurligini anglatadi. Eksport va sanoatning ta’siri ham ijobiy bo‘lib, hududiy 
iqtisodiy faollikning ko‘p kanalli xarakterga ega ekanini ko‘rsatadi (Sharipov, 2024).

3-jadval. Surxondaryo viloyati YAHM va aholi jon boshiga YAHM ko‘rsatkichlari

Yil YAHM, mlrd so‘m YAHM o‘sishi, % Aholi jon boshiga YAHM, ming 
so‘m

2019 22 393.5 103.7 8 614.6

2020 24 779.3 104.4 9 333.1

2021 30 090.5 107.8 11 095.3

2022 34 858.5 104.0 12 561.6
Manba: Statistika agentligi (2021; 2022) materiallari asosida tuzildi.

3-jadvaldagi ma’lumotlar Surxondaryo viloyatida YAHM hajmi 2019-yildagi 22 393,5 mlrd so‘mdan 2022-
yilda 34 858,5 mlrd so‘mga yetganini ko‘rsatadi. Aholi jon boshiga YAHM ham shu davrda 8 614,6 ming so‘mdan 
12 561,6 ming so‘mga ko‘tarilgan. Bu hududiy iqtisodiy baza sezilarli kengayganini va mahalliy soliqqa tortish 
salohiyati uchun obyektiv zamin kuchayganini anglatadi (Statistika agentligi, 2021; Statistika agentligi, 2022).

Qisqa qilib aytganda, ekonometrik natijalar va rasmiy statistika bir nuqtada kesishadi: mahalliy budjet 
daromadlari o‘sishini ta’minlash uchun YAHM, eksport, sanoat va tadbirkorlik bazasi kengayishi zarur. Bu esa 
faqat fiskal qayta taqsimot emas, balki hududiy rivojlanish siyosatini ham talab qiladi (Sharipov, 2024; IHTT, 
2021).

4-jadval. Ayrim hududlarda mahalliy budjet daromadlari, xarajatlari va xarajat/daromad nisbati
Hudud 2019 daromad 2023 daromad 2019 xarajat 2023 xarajat 2019 nisbat 2023 nisbat

Surxondaryo 1 367.8 3 043.0 3 721.2 7 984.6 2.72 2.62

Samarqand 2 026.1 5 100.1 5 138.6 8 830.8 2.54 1.73

Fargʻona 2 114.7 5 169.3 4 962.7 9 939.8 2.35 1.92

Toshkent 
shahri 10 020.3 8 112.4 4 885.2 10 597.9 0.49 1.31

Manba: Sharipov (2024) ma’lumotlari va stat.uz ma’lumotlar bazasi asosidagi muallif hisob-kitobi.

4-jadval hududlar bo‘yicha daromad va xarajatlar o‘rtasidagi tafovut hanuz yuqori ekanini ko‘rsatadi. 
Surxondaryoda xarajat/daromad nisbati 2019-yildagi 2,72 dan 2023-yilda 2,62 gacha pasaygan bo‘lsa-da, 
daromadlarning xarajatlarga nisbatan yetarli emasligi saqlanib qolgan. Samarqandda bu nisbat 2,54 dan 
1,73 gacha, Farg‘onada 2,35 dan 1,92 gacha kamaygan. Demak, ayrim hududlarda mahalliy daromad bazasi 
mustahkamlanayotgan bo‘lsa-da, fiskal mustaqillik hali to‘liq shakllanmagan (Sharipov, 2024).

Institutsional nuqtayi nazardan aynan shu holat mahalliy boshqaruv samaradorligi masalasini 
keskinlashtiradi. Agar vakolatlar joylarga tushirilsa-yu, lekin tegishli moliyaviy resurslar va daromad manbalari 
bilan mustahkamlanmasa, mahalliy organlar rasman vakolatli, amalda esa transferlarga qaram tuzilma bo‘lib 
qoladi (IHTT, 2019; Sharipov, 2024).

O‘zbekistonda bu muammoni yumshatish uchun institutsional islohotlar kuchaytirildi. Konstitutsiyadagi 
yangilanishlar ochiqlik va hisobdorlikni mustahkamladi, PF-98 sonli Prezident Farmoni esa mahalliy 
Kengashlar faoliyatini 2030-yilgacha rivojlantirishning asosiy yo‘nalishlarini belgiladi (O‘zbekiston Respublikasi 
Konstitutsiyasi, n.d.; Oʻzbekiston Respublikasi Prezidenti, 2025). Lex.uz’da e’lon qilingan ayrim mahalliy 
hujjatlar PF-98 ijrosini ta’minlash doirasida Kengashlar huzurida maslahatlashuv va nazorat mexanizmlari 
kengayib borayotganini ko‘rsatadi (Sirdaryo viloyati Guliston tumani hokimi, 2025; Do‘stlik tumani Kengashi, 
2025).

Iqtisodiyot va moliya vazirligi hisobotlariga ko‘ra, 2024-yil I yarim yillikda mahalliy budjetlar daromadlari 
prognozga nisbatan 104,6 foizga bajarilib, 27 380,1 mlrd so‘mni tashkil etgan, xarajatlar esa 39 652,1 mlrd so‘m 
miqdorida ijro etilgan. Bu raqamlar mahalliy moliya hajmi sezilarli ekanini ko‘rsatsa-da, daromad va xarajatlar 
o‘rtasidagi tafovutlar resurslar bilan ta’minlangan vakolatlar masalasi haligacha dolzarb ekanini tasdiqlaydi 
(Iqtisodiyot va moliya vazirligi, 2024).

Fuqarolar ishtiroki ham samaradorlikning muhim kanali sifatida namoyon bo‘ladi. 2024-yilgi tashabbusli 
budjet jarayonida 11,7 milliondan ortiq ovoz berilgani va 2 290 ta mahallada g‘olib loyihalar aniqlangani 
mahalliy qarorlar ustidan jamoatchilik ta’siri kuchayib borayotganini bildiradi (Iqtisodiyot va moliya vazirligi, 
2024). BMTTD sharhlari esa mazkur mexanizmni davlat hisobdorligini va ijtimoiy legitimlikni kuchaytiruvchi 
vosita sifatida talqin qiladi (BMTTD, 2022; BMTTD, 2024).

X U L O S A  V A  T A K L I F L A R 
Tadqiqot natijalari hududlarning moliyaviy mustaqilligi va mahalliy boshqaruv vakolatlari bir-biridan mustaqil 

emasligini ko‘rsatdi. Ekonometrik tahlil mahalliy budjet daromadlari dinamikasi eng avvalo YAHM, eksport, 
sanoat va tadbirkorlik bazasi bilan bog‘liqligini, institutsional tahlil esa bu resurslar samarali natijaga aylanishi 
uchun hisobdorlik va fuqarolar ishtiroki zarurligini tasdiqladi (Sharipov, 2024; IHTT, 2021; BMTTD, 2024).

Shundan kelib chiqib, birinchidan, mahalliy daromad bazasini kengaytirish siyosati hududiy iqtisodiy o‘sish 
dasturlari bilan uzviy bog‘lanishi lozim. Ikkinchidan, vakolatlarni kengaytirish ularni moliyaviy resurs va aniq 
javobgarlik mexanizmlari bilan bir vaqtda mustahkamlashi kerak. Uchinchidan, tashabbusli budjet, mahalliy 
Kengashlar nazorati va raqamli monitoring vositalari resurslardan foydalanish samaradorligini oshiruvchi 
institutsional tayanch sifatida qaralishi zarur (Oʻzbekiston Respublikasi Prezidenti, 2025; Iqtisodiyot va moliya 
vazirligi, 2024; BMTTD, 2022).

Umuman, O‘zbekiston tajribasi shuni ko‘rsatadiki, nomarkazlashtirish samarasi vakolatlarni shunchaki 
qayta taqsimlashda emas, balki iqtisodiy baza, daromad vakolatlari, jamoatchilik nazorati va natijadorlik 
monitoringini bir tizimga aylantirishda namoyon bo‘ladi (O‘zbekiston Respublikasi Konstitutsiyasi, n.d.; IHTT, 
2019; Sharipov, 2024).

